КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаын йӧзӧс социальнӧя могмӧдан
организацияясӧн пикӧ воӧм йӧзлы, сы лыдын наркотикъясӧн
да психотропнӧй веществоясӧн абу медицинскӧй могъясӧн вӧдитчысьяслы, социальнӧй реабилитацияын отсӧг сетан
пӧрадок вынсьӧдӧм йылысь
Коми Республикаса Веськӧдлан котыр шуис:
1. Вынсьӧдны Коми Республикаын йӧзӧс социальнӧя могмӧдан организацияясӧн пикӧ воӧм йӧзлы, сы лыдын наркотикъясӧн да психотропнӧй веществоясӧн абу медицинскӧй могъясӧн вӧдитчысьяслы, социальнӧй реабилитацияын отсӧг сетан пӧрадок содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ йӧзӧс социальнӧя доръян да социальнӧя могмӧдан юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
3. Тайӧ шуӧмыс вынсялӧ сійӧс официальнӧй йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 



          
      Л. Максимова
Сыктывкар 
2018 вося ода-кора тӧлысь 29 лун 
246 №
ВЫНСЬӦДӦМА
Коми Республикаса Веськӧдлан котырлӧн
  2018 во ода-кора тӧлысь 29 лунся 246 №-а шуӧмӧн
(содтӧд)
Коми Республикаын йӧзӧс социальнӧя могмӧдан организацияясӧн
пикӧ воӧм йӧзлы, сы лыдын наркотикъясӧн да психотропнӧй
веществоясӧн абу медицинскӧй могъясӧн вӧдитчысьяслы,
социальнӧй реабилитацияын отсӧг сетан
ПӦРАДОК
1. Тайӧ Пӧрадок урчитӧ Коми Республикаын йӧзӧс социальнӧя могмӧдан организацияясӧн пикӧ воӧм йӧзлы, сы лыдын наркотикъясӧн да психотропнӧй веществоясӧн абу медицинскӧй могъясӧн вӧдитчысьяслы, (водзӧ – пикӧ воӧм йӧз) социальнӧй реабилитацияын отсӧг сетанног.
2. Социальнӧй реабилитацияӧн лоӧ пикӧ воӧм йӧзӧн воштӧм социальнӧй йитӧд да функция бӧр артмӧдан мероприятие чукӧр.
3. Тайӧ Пӧрадок збыльмӧдӧм могысь пикӧ воӧм улын гӧгӧрвосьӧ сэтшӧм лоӧмтор, кор гражданинлӧн олӧмыс да уджыс збыльвылысь торксьӧ (вермытӧмӧн лоӧм, ыджыд арлыд либӧ висьӧм понда ас бӧрся тӧждысьны вермытӧмлун, судзсьытӧма олӧм, уджтӧмалӧм, стӧча индӧм оланін абутӧм, ас котырын пинь-зык да лёка видзӧм да мукӧдтор), мый сійӧ ачыс веннысӧ оз вермы.
4. Пикӧ воӧм йӧзлы социальнӧй реабилитацияын отсӧг сетӧны татшӧм ногӧн:
1) гӧгӧрвоӧдӧны, кутшӧм пӧрадок эм социальнӧй, профессиональнӧй да инӧда отсӧг сетӧм серти;
2) сетӧны психологическӧй отсӧг;
3) отсалӧны выльысь вӧчны воштӧм документъяс, йӧзлы колана йитӧдъяс.
5. Йӧзӧс социальнӧя могмӧдан организацияяс сетӧны пикӧ воӧм йӧзлы социальнӧй реабилитацияын отсӧг, кодъясӧс урчитӧм пӧрадокӧн шуӧма социальнӧя могмӧдӧмын нуждайтчысьясӧн.
6. Социальнӧй, профессиональнӧй да инӧда отсӧг сетӧм серти вына пӧрадоксӧ гӧгӧрвоӧдӧны татшӧм ногӧн:
а) быд ногӧн социальнӧя могмӧдігӧн социальнӧй-инӧда услугаяс сетӧмӧн:
юридическӧй услугаяс босьтӧмын отсӧг сетӧм, сы лыдын дон босьттӧг;
социальнӧй услугаяс босьтысьяслысь инӧдъяс да оланпас серти интересъяс дорйӧмын отсӧг сетӧм;
б) ӧдйӧ сетан социальнӧй услугаӧн могмӧдӧмӧн:
социальнӧй услугаяс босьтысьяслысь инӧдъяс да оланпас серти интересъяс дорйӧм могысь юридическӧй отсӧг босьтны отсалӧм.
7. Психологическӧй отсӧг сетӧны татшӧм ногӧн:
а) быд ногӧн социальнӧя могмӧдігӧн социально-психологическӧй услугаяс сетӧмӧн:
социально-психологическӧй консультация, сы лыдын семьяпытшса йитӧдъяс юалӧмъяс кузя;
социально-психологическӧй патронаж;
ним юавтӧг консультационнӧй психологическӧй отсӧг сетӧм, сы лыдын “эскана телефонӧн” вӧдитчӧмӧн;
б) ӧдйӧ сетан социальнӧй услугаӧн могмӧдӧмӧн:
нюжӧдны позьтӧм психологическӧй отсӧг босьтны отсалӧм тайӧ удж дорӧ психологъясӧс да вичко служитысьясӧс корӧмӧн.
8. Выльысь лӧсьӧдны воштӧм документъяс, йӧзлы колана йитӧдъяс отсалӧны быд ногӧн социальнӧя могмӧдігӧн социальнӧй-инӧда услуга сетӧмӧн:
социальнӧй услугаяс босьтысьяслы документъяс оформитӧмын да выльысь вӧчӧмын отсӧг сетӧм.
9. Пикӧ воӧм йӧзлы социальнӧй реабилитацияын отсалӧм могысь социальнӧй услугаяссӧ сетӧны Коми Республикаса олӧмӧ пӧртысь власьт органӧн, кодӧс уполномочитӧма Коми Республика мутасын гражданаӧс социальнӧя могмӧдан юкӧнын уджмогъяс збыльмӧдӧм вылӧ, кутшӧмъясӧс урчитӧма “Россия Федерацияын гражданаӧс социальнӧя могмӧдан подувъяс йылысь” Федеральнӧй оланпасӧн, социальнӧй услуга поставщикъясӧн социальнӧй услугаяс сетан вынсьӧдӧм пӧрадокъяс серти.

